Сабақтың тақырыбы: Қыпшақ хандығы

Зерттеу сұрағы: Не себепті Еуразия даласы «Дешті Қыпшақ» деп аталды?

Дидактикалық материалдар (2-сабақ)

1-топ. Қыпшақтар Хорезм елімен де қатынасты жақсартуға әрекет жасайды. Алайда Хорезм шахы қыпшақтардың күшеюінен және олардың өз шекараларына жақындауынан қауіптене бастаған болатын. Сондықтан да шах әр түрлі саяси қулықтар жасауға тырысады. Ондай әрекеттерге кезінде Хорезм шахының мұрагері Атсыз да барған болатын. Бұлардың арасындағы саяси жағдай да өте тұрақсыз болды. Хорезм шахы кез-келген мүмкіндікті өз пайдасына шешуге тырысып отырды.
Кейбір жазба деректерге қарағанда, Атсыз қыпшақтардың қол астындағы оғыздардың жеріне бірнеше рет шабуыл да жасаған. 1133 ж. қыпшақтар жеңіліп те қалған. Бірақ Хорезм мемлекеті ешбір нәтижелі жеңіске жете алмаған. Дегенмен осы жеңілістен кейін қыпшақтар екіге бөлініп, әлсірей бастаған. Ашық майданда жеңіске жете алмайтындықтарын білген хорезмдіктер енді қыпшақтардың ішкі қайшылықтарын пайдалануды көздеді. Мәселен, қыпшақтардың ақсүйек-шонжарларын өз жақтарына қызметке тартып, сый-сияпат жасап, олардың арасынан әскери топтар құрып, өздеріне қарсы қоюға тырысқан. Қыпшақтардың арасына ислам дінін таратумен де айналысады. Сөйтіп, олардың ішіне іріткі салып, қыпшақтарды өздеріне тәуелді етуге әрекет жасайды.
[bookmark: _GoBack]Хорезм билеушілері Текеш пен Мұхаммед бұрын іске аспаған істерді іске асыруға әрекет етеді. Олар қыпшақ ханы Қадыр-Буке хан мен оның жиені Алып-Деректің арасындағы билік үшін таласты пайдаланып, Сығанақ қаласын басып алуды ойластырады. Текеш өз ойын іске асыру үшін 1195 ж. Сығанақта басқарып отырған Қадыр-Буке ханға қарсы жорыққа аттанады. Бұл жорықта Текеш Отырарды билеп отырған Алып-Деректің әскерін өз жағына шығарып, қаланы жаулап алады.
Ал ХІІІ ғ. басында Сыр бойындағы қалалар үшін Хорезм шахы Мұхаммед пен Қыпшақ хандығының арасында бірнеше шайқастар болып өтеді. Бұл шайқастарда қыпшақтар өз ішіндегі алауыздықтың кесірінен жеңіліп, солтүстікке қарай шегінеді. Бірақ олардың арасындағы жауласушылық мұнымен бітпейді. Отырар, Сығанақ, Арал теңізінің аумағы бұл екі ел үшін ұзақ жылдар бойына қақтығыс көзіне айналады. Билік үшін бәсеке тек монғолдар екі елді де жаулап алғаннан кейін ғана біржола тынады.

2-топ. Қыпшақтар және Киев Русі. 11 ғ-дың 2-жартысынан бастап Еділден Дунайға дейінгі аралықта Киев Русінің негізгі көршісі қыпшақтар болды.Славян князьдіктерін қорғауды қыпшақ жасақтары атқаратын-ды. Князьдердің жеке жасағы, негізінен, түркі тайпаларынан  құралды. Киев Русінің князьдері қыпшақ тайпалары қыздарына үйленіп, қыпшақтар тарапынан қолдауға ие болуды дәстүрге айналдырған-ды. Славян князьдері арасындағы билікке таласқан даулардың бәрі қыпшақ хандарының араласуымен шешілген. Ұлы княздыққа таласқан Олег Святославич қыпшақтардан көмек сұраған кезде, қыпшақтар 1068 ж. және 1093 – 96 ж. Киев Русіне күйрете соққы беріп, Стародуб, Горошин, Торческ, Чернигов, Устье, Юрьев қалаларын басып алып, елдің оңт. өңірлеріне өз билігін орнатты. Ал сырттан қауіп төнгенде славян князьдері қыпшақ хандарынан көмек сұрайтын.Алайда славян князьдері қыпшақ хандарымен арадағы татулық шартын бұзып, сан мәрте қайта достасқан.
 Қыпшақтар және Византия. Қыпшақ батыры Кеген бастаған 20мың қыпшақ әскері Константинопольге енген кезде Византия императоры Силастрий қарулы жасақпен енген көшпелілер көсемін өз сарайында асқан салтанатпен қабылдайды.Қыпшақтар Византияны сыртқы жаудан қорғайтын сенімді сарбаздарға айналады.1091 ж Константинопольге печенегтер мен салжұқтардан бірдей қауіп төнген кезде, зәресі ұшқан ипператор Алексей I Комнин қыпшақтар ханы Тұғырылдан көмек сұрап жаушы аттандырады.Қыпшақтар ханы Тұғырыл мен Бунақ Константинополь маңында печенег әскерінің  тас-талқанын шығарады.

3-топ. 
«Қыпшақтар негізінен шайқаста жеңіл атты әскерді қолданды, бірақ ХІ ғасырдың басында ауыр атты әскерді де дамытты. Қыпшақтар қару ретінде садақ, найза және иілген қисық қылышты қолданды. Ауыр атты әскер шоқпар, дөңгелек қалқан және ауыр найзамен қаруланды. Қыпшақ сауыты шынжырлы қысқа жеңді және сақиналы жейдеден, беті ашылатын конустық темір дулығадан тұрды. ( J.Dragostani Brantingham, 1999)

Қыпшақ жауынгерінің қару-жарағы

Қыпшақ жауынгерінің мүрдесін 1969 жылы А.С Пушкин атындағы Орал педагогикалық институтының археологиялық экспедициясы Батыс Қазақстан облысының аумағындағы Сантас жонындағы обаларға жүргізілген зерттеу жұмыстары кезінде тапқан. Шалқар көлінің маңындағы, Сантас жонынан табылған ежелгі қыпшақ жауынгерінің мәйітіне қысқаша тоқталсақ, жауынгер мүрдесі диаметрі 5 м, биіктігі 0,2 м боларлықтай № 12 Шалқар -III қорғанынан табылған. Міне, осы 180м тереңдікте ағаштан жасалған төсеніштің үстінде, басын оңтүстік-оңтүстік батысқа беріп жатқан еркек жауынгердің сүлдесі табылған .Ол бүкіл қару-жарағымен бірге көмілген. Мәйіттің бет жүзі металдан жасалған, дөңгелек пішінді көзге көруге арналған тесігі бар бетпердемен жабылған. Бетперде өте жұқа,жұмсақ,ақшыл металдан жасалған(шамасы сапасы төмен күміс). Жауынгер үстіне сауыт кигізілген. Сауыт бір-біріне жалғасқан металл пластиналар арқылы құрастырылған. Сауыттың иық жағы жалпақ пластиналардан жасалған, ол иыққа погон секілді орнатылған. Сауыттың бел пластиналары кеуде жағындағы және төменгі жағындағы пластиналарға қарағанда үлкендеу. Сауыттың жасалған материалы бетперденің материалымен бірдей. Темірден және сүйектен жасалған жебелер ұштарымен мәйттің бас жағына қаратып қойған. 
Жауынгердің сол жағында ұзындығы 120 см, тұтқасы 15 см болытан түзу айқасты семсер жатыр. Оң жақ бөлігінде сүйек жапсырмалары бар үлкен садақ қойылған. Садақтың жалпы ұзындығы шамамен 1,25м болған . Мәйіттің сирағының арасында шығыс қабырғасы жағында темір пластинкалардың қалдықтары жатқан. 
Зерттеу барысында жерлеу дәстүрінің ерекшеліктеріне қарап бұл мәйіт оғыз-қыпшақ жауынгері болуы мүмкін деген тұжырым жасалды. Қыпшақ – біздің ата-бабамыз. Олар қазақ халқының, басқа да бірқатар түркі халықтарының негізін құраған ежелгі тайпа, орта ғасырларда Орталық Азия мен Шығыс Еуропаны мекеендеген аса ірі ұлыстардың бірі. Көшпелі халықтарда қаруға табыну жерлеу ғұрпымен тығыз байланысты болғанын, ер қаруын жерлеу мүліктерінің қатарынан көруіміз дәлел бола алады. Сақ – скиф, ғұн, түркі, оғыз – қыпшақтардың жерлеу ырымында өлген жауынгерлер өзі ұстаған және соғыста олжалаған қару – жарағымен жерленіп, молаларының қабырғаларына, еденіне семсер, оқтар, найзалар қадалып қойылған. Бұған куә, жоғарыда баяндалған қыпшақ жауынгерінің мүрдесі. 

